
Eglwys y Tabernacl Porth-cawl

Braint i bob gweinidog yw
gallu derbyn aelodau
newydd. Dyna’r fraint gafodd
ein gweinidog, y Parchg
Dylan Rhys Parry, cyn y
Cymundeb ar fore Sul 4
Chwefror. Derbyniodd Mrs
Pat Jones Jenkins a David
Robinson yn gyflawn aelodau
o eglwys y Tabernacl Porth-
cawl. Mae David wedi bod
yn cydaddoli ac yn weithgar
yn yr eglwys ers peth amser a
Pat wedi ymuno’n
ddiweddar. Croeso cynnes
iddynt a mawr obeithiwn y

Pat a David gyda Dylan ar 6l y gwasanaeth

byddant yn hapus yn ein plith. Wrth gwrs ar 61 y gwasanaeth roedd rhaid manteisio ar
yr achlysur i gymdeithasu dros baned yn y neuadd.

Hope
Siloh

Hyfrydwch oedd derbyn
Huw a Menna Watkins yn
aelodau mewn oedfa
gymun diweddar.

Croeso cynnes iddynt i
deulu Hope-Siloh, a
dymunwn bob bendith a
rhwyddineb iddynt i’r
dyfodol.

Heledd Clarke

Tybed faint o eglwysi
sydd wedi cael y profiad o
ganu emyn i gyfeiliant yr
ukulele? Ein horganydd y
Sul hwn oedd Mrs Janet
Hopkin. Un o
ddiddordebau Janet yw
bod yn aelod o gerddorfa
ukulele, felly defnyddiodd
ei dawn i gyfeilio i emyn
ar yr offeryn. Profiad
newydd i Dylan. Diolch
Janet.

Tom Price
Ysgrifennydd

IESU’N UN A
PHOBOL GAZA
A PHALESTINA

Datganiad ar ran gofalaeth eglwysi
Annibynnol Bwlch-y-groes; Gwernllwyn;
Hermon, Cynwyl Elfed; Seilo, Llangeler;
Horeb a Seion, Llandysul.

Dyletswydd pob Cristion yw sicrhau bod
Efengyl Iesu o Nasareth yn troi’n
weithredoedd dros y da a’r cyfiawn, a
sicrhau hedd a dedwyddwch dynion.

Rydyn ni’n gweld ar ein sgriniau yn
ddyddiol weithredu trais, lladd y diniwed
a bomio ysbytai a llochesi gan gyflawni
hil-laddiad cenedl y Palestiniaid.

Fe fu gwr o Geredigion yn ei ddydd yn
llafar a thaer dros sicrhau heddwch
rhyngwladol, sef Henry Richard.
Dywedodd fod Crist yn ei fywyd a’i waith
yn llefaru dros gariad, tosturi a thrugaredd
a bod rhyfela yn gwbl groes i
Gristnogaeth:

Y mae swn rhyfel — llef yr utgyrn,
rhu’r magnelau, cri aflafar bygwth a
gwylltineb, taranau’r byddinoedd a’r
gweiddi — yn cadw rhag clust y byd lef
ddistaw fain Duw yn ei gariad a’i
hedd, yn llefaru yng Nghrist.

Mae’r bomio, yr ymlid didrugaredd, y
boen a’r dioddefaint a’r gwrthodiad i atal
y rhyfela yn ingol i’n Gwaredwr.

Rhaid i ni sy’n arddel Cristnogaeth
godi ein llais yn erbyn y fath erchylltra
sy’n bomio gwragedd a phlant a’r
diniwed. Gwelsom ni oll famau yn wylo a
thadau yn cludo cyrff eu plant bychain a
phlant yn wylofain am eu rhieni.

Rhaid i ni fel eglwysi godi ein llais yn
enw Crist a galw ar bob arweinydd
gwleidyddol a chrefyddol ym Mhrydain i
weithredu ar unwaith er sicrhau cadoediad
a lloches a chymorth i atal yr hil-laddiad
yn Gaza.

Aeth ein bardd cenedlaethol Waldo i
garchar oherwydd iddo ymladd dros
heddwch a gofyn ini i gyd:

Pa werth na thry yn wawd
Pan laddo dyn ei frawd?

Pa sawl gormes ar lesu
Yma yng nghnawd ei dlawd lu?

MYFYRDOD O’R BEIBL
Y Beibl a’i bobl: Dafydd

Dyma ail ran erthygl Gwilym Tudur am 'y
Brenin Dafydd.

Brenin amherffaith

Er ei holl rinweddau, brenin amherffaith
iawn oedd Dafydd. Yn wahanol i ewyllys
Duw, priododd nifer o wragedd (mae wyth
ohonynt yn cael eu henwi yn y Beibl!). Ei
bechod mwyaf adnabyddus oedd pan
wnaeth gyflawni godineb a gwraig o’r
enw Bathseba. Un diwrnod, gwelodd
Dafydd Bathseba — gwraig un o
gadfridogion Dafydd, Ureia — yn ymolchi
gan flysio amdani. Ar 61 godinebu 4 hi,
beichiogodd Bathseba. Er mwyn ceisio
cuddio ei bechod, gyrrodd Dafydd Ureia i
reng flaen y rhyfel lle bu farw ar faes y
gad.

Roedd Dafydd yn amharod i gydnabod
ei bechod trychinebus. Roedd Duw, wrth
gwrs, wedi gweld y cyfan. Anfonodd Duw
Nathan y proffwyd i’w geryddu gan
ddweud wrtho: ‘Pam yr wyt wedi dirmygu
gair yr Arglwydd trwy wneud yr hyn sydd
ddrwg yn ei olwg? Yr wyt wedi lladd
Ureia yr Hethiad &’r cleddyf, a chymryd ei
wraig yn wraig i ti, wedi iti ei lofruddio ef
a chleddyf yr Ammoniaid ... Yn
llechwraidd y gweithredaist ti ...” (2
Samuel 12:12)

Yn y pen draw, edifarhaodd Dafydd.
Profodd faich yr hyn yr oedd wedi ei
gyflawni a gofynnodd i Dduw am
faddeuant er nad oedd yn haeddu’r fath
beth. Yn wir, rhai o eiriau enwocaf
Dafydd yw ei eiriau yn Salm 51: ‘Bydd
drugarog wrthyf, O Dduw, yn 61 dy
ffyddlondeb; yn 61 dy fawr dosturi dilea fy
nhroseddau; golch fi’n 1an o’m drygioni, a
glanha fi o’m pechod.’ (Salm 51:1-2) Er
difrifoldeb ei bechod, mae Duw — yn ei ras
a’i gariad — yn ei olchi’n 1an ac yn maddau
ei fai.

Dafydd ac Iesu

Un o’r teitlau sy’n cael eu rhoi i Iesu Grist
gan bobl yn y Testament Newydd yw
‘Mab Dafydd’. Roedd hwn yn deitl
poblogaidd iawn am y Meseia yn y ganrif
gyntaf.

Trwy ei dad daearol Joseff, roedd
Iesu’n etifedd i’r Brenin Dafydd. Iesu,
Mab Duw, oedd y Brenin arbennig y bu’r
Iddewon yn disgwyl amdano ers
canrifoedd.

Mewn rhai ffyrdd, roedd Iesu’n debyg i
Dafydd. Fel Dafydd, roedd Iesu’n frenin
annisgwyl wnaeth ennill y frwydr mewn
ffordd annisgwyl. Yn wahanol i

frenhinoedd daearol, ni chafodd Iesu ei eni
mewn palas ond mewn stabl. Ni ddaeth i
ehangu ffiniau teyrnas wleidyddol ond
daeth i sefydlu Teyrnas Dduw. Dewisodd
farchogaeth i mewn i Jerwsalem nid ar
farchog gwyn ond ar ebol asen. Concrodd
Iesu ei elynion nid trwy ennill
buddugoliaeth filwrol, ond trwy farw ar
groes gan wynebu’r gosb yr ydym yn
haeddu am ein pechodau. Yn wir, trwy
ildio ei fywyd trosom, enillodd y frwydr
yn erbyn Satan, cnawd a byd.

Er hynny, roedd Iesu hefyd yn wahanol
iawn i Dafydd. Er mai Dafydd oedd un o
frenhinoedd gorau Israel, roedd yn
bechadur. Ni wnaeth Iesu erioed bechu; ni
whnaeth erioed ddweud, meddwl na
gwneud dim oedd yn groes i ewyllys ei
Dad. Yn wir, mae 1 Pedr 2:22 yn dweud:
‘Ni wnaeth ef bechod, ac ni chafwyd twyll
yn ei enau.” Ond er ei berffeithrwydd,
wynebodd Iesu’r pris am ein pechodau ar
y groes fel ein bod ni’n gallu derbyn ei
gyfiawnder perffaith yn rhodd os credwn
ynddo.

Dafydd a ni

Mae bywyd Dafydd yn dangos nad yw
Duw yn rhoi’r ffidl yn y to gyda’i bobl. Er
ein bod ni — fel Dafydd — yn amherffaith
ac yn gallu gwneud pethau ffol sy’n brifo
Duw ac eraill, nid yw Duw wedi rhoi’r
gorau gyda ni. Bob dydd, gallwn droi ato
o’r newydd a bydd yn cynnig maddeuant i
ni dim ond i ni ddod at Iesu gan edifarhau
am ein pechodau. Efallai ein bod ni’n
teimlo fod Duw wedi rhoi’r ffidl yn y to
gyda ni heddiw; efallai ein bod yn teimlo
nad yw Duw eisiau unrhyw beth i wneud
gyda ni oherwydd ein bod wedi bod mor
bell oddi wrtho. Nid yw hyn yn wir. Mae
Duw’n amyneddgar ac mae’n rhoi cyfle
newydd bob dydd i ni droi ato mewn
ffydd.

Gwilym Tudur

Feisty Lady

Cefais y fraint ychydig o flynyddoedd
yn 0l o ddilyn sesiynau dan arweiniad y
Parchedig Jeffrey John (Eglwys Loegr,
ond yn enedigol o Donyrefail). Thema’r
sesiynau oedd ‘Darllen yr Ysgrythurau’.
Cyflwyniadau hyfryd yn cynnwys
difyrru a goleuo. Rwy’n cofio un sylw.

Cyfeiriodd JJ at oedfa yn Lloegr, lle’r
oedd yntau yn arwain. Yn 6l yr arfer
byddai un o’r gynulleidfa yn darllen llith
ac yna, eto yn 0l arfer, yn dweud ‘Hwn
yw gair yr Arglwydd’ (neu eiriau tebyg)
a’r gynulleidfa’n ategu, eto yn &l arfer,
‘Diolch fo i Dduw.’ Y darllenydd y tro
hwn oedd dynes oedd yn un o bileri’r
eglwys leol ac yn 61 JJ yn dipyn o feisty
lady. Roedd y darlleniad yn rhan o un o
lythyrau Paul
lle’r oedd yn
datgan ei
(rag)farn
parthed
gwragedd a’u
lle mewn
addoliad.

Wedi iddi
orffen ei
darlleniad,
trodd y feisty
lady at'y
gynulleidfa a
dweud yn
Saesneg: ‘I am not willing to say the
customary “This is the word of the
Lord” because this is actually Paul being
very silly.”

Yn fy mhrofiad i o glywed
darlleniadau o’r Beibl, ychydig iawn o
ddiweddu ffurfiol sy’n digwydd yn
rheolaidd, heblaw am, ‘bendithied yr
Arglwydd y darlleniad,” gydag ambell,
‘a’r gwrandawiad,’ i ddilyn. Ni fydd ein
cynulleidfaoedd yn datgan hyd yn oed
‘Amen’ yn gyhoeddus. Ai oherwydd mai
anfynych y bydd aelodau’r gynulleidfa
gapelog yn darllen llith na cheir
cyfraniad megis un y feisty lady? Go
brin y gellir dychmygu arweinydd
ordeiniedig neu leyg yn mentro felly.

Ond onid oes gan y feisty lady
rywbeth i ni feddwl amdano? A aeth
darllen y Beibl yn gyhoeddus yn rhy
ddefodol a derbyn ‘parch’ annheilwng, o
gofio’r amrywiaeth o ysgrifau sydd yno?

Tybed a ddylem greu traddodiad
newydd (os yw’r fath weithred yn
bosibl) neu annog aelodau cynulleidfa i
ddatgan ar ddiwedd darlleniad, ‘Diolch
fo i Dduw ond beth sydd a wnelo hyn a
mi, yma, heddiw?’

Neville Evans

Cymorth Cristnogol - Taclo Tlodi - Grawys 1
Proffwydol

A hithau bellach ar drothwy’r Grawys, byddwn yn cynnwys
cyfres o fyfyrdodau gan Gymorth Cristnogol ar gyfer yr
wythnosau hyn. Byddwn yn dychwelyd at Gair Duw ar Waith

aroly Pasg.

Gofyn Ymlaen Llaw: cwestiwn i’'w ystyried cyny sesiwn hon

Pwy fasech chi’n ei ystyried yn broffwyd yn ein dyddiau ni?

Darlleniad o’r Ysgrythur: Amos 5.11, 21-4

Felly, am i chi drethu pobl dlawd yn drwm
a dwyn yr yd oddi arnyn nhw:

Er eich bod chi wedi adeiladu’ch tai crand o gerrig nadd,
gewch chi ddim byw ynddyn nhw.

Er eich bod chi wedi plannu gwinllannoedd hyfryd,
gewch chi byth yfed y gwin ohonyn nhw.

Dw i’n casau eich gwyliau crefyddol chi, ac yn eu diystyru nhw.
Dydy’ch addoliad chi’n rhoi dim pleser i mi.
Erichiddodigyflwyno aberthau i’w llosgi i mi,
ac offrymau bwyd, wna i ddim eu derbyn nhw.
Gallwch ddod ac offrymu eich anifeiliaid gorau i mi,
ond fydda i’'n cymryd dim sylw o gwbl!
Plis stopiwch ddod yma i forio canu eich emynau,
does gen i ddim eisiau clywed swn eich offerynnau cerdd chi.
Beth dw i eisiau ydy gweld cyfiawnder fel dwr yn gorlifo,
a thegwch fel ffrwd gref sydd byth yn sychu.

Mae 88% o oedolion y DU yn meddwl y dylid gwneud mwy
i fynd i’r afael a thlodi.

Ffynhonnell: Pol Yougov ar gyfer Cristnogion yn erbyn Tlodi,
Mawrth 2023

Fe wnaeth 3.8 miliwn o bobl yn y DU brofi amddifadedd yn
2022.

Ffynhonnell: Sefydliad Joseph Rowntree

Mae dros 1 biliwn o bobl yn y byd mwyafrifol yn byw
mewn tlodi.

Ffynhonnell: Mynegai Tlodi Amlddimensiwn Byd-eang 2023.

Myfyrdod: Beth ydy proffwyd? Sut fedrwn ni ganfod ein
llais proffwydol?

Beth ydy proffwyd? Beth ddaw i’ch meddwl pan glywch chi’r gair
hwnnw?

Mae’n bosib eich bod yn ystyried proffwyd fel rhywun eithriadol,
rhywun sydd wedi’i fendithio &’r ddawn i godi ei lais a llefaru,
dan arweiniad Duw, mewn ffordd arbennig. Awgryma Paul y gall
llefaru’n broffwydol fod yn alwad neilltuol (Effesiaid 4.11-12). Fe
welwn ni hyn mewn sawl unigolyn yn y Beibl, ar hyd hanes, ac
efallai o’n cwmpas ni heddiw.

Serch hynny, ochr yn ochr &’r alwad neilltuol hon, ceir ymdeimlad
ehangach yn yr ysgrythur fod pob un ohonon ni wedi’n galw
i lefaru a “llais proffwydol” ar adegau. Yn y sesiwn hon, rydyn ni

eich gwahodd i archwilio sut y gall canfod a meithrin eich llais
proffwydol, fel unigolyn ac fel eglwys, fod yn fodd pwysig o ymateb
i dlodi.

Gadewch inni ddechrau trwy glywed gan broffwyd o’r Hen
Destament a oedd & chonsyrn mawr ynghylch tlodi.

Darllenwch y darn uchod o lyfr Amos a myfyriwch am ychydig ar

yr hyn sy’n sefyll allan i chi.

in”s\

Mae Amos yn mynnu nad rhywbeth sy’n digwydd trwy ddamwain
ydy bodolaeth grwpiau cyfoethocach a thlotach. Yn hytrach, maen
nhw’n bod fel canlyniad i ecsbloetio’n fwriadol y rhai hynny sydd
mewn tlodi. Mae pobl mewn tlodi’n cael eu cadw mewn sefyllfa
o amddifadedd trwy orfod talu ‘ardollau o rawn’. Gallai hynny
gyfeirio at lefelau trethu annheg, at lwgrwobrwyo, twyll a llygredd
yn y systemau swyddogol, neu hyd yn oed ar ffurf caethwasiaeth
ymrwymedig, lle mae pobl yn cael eu llwytho & beichiau dyledion
nad oes modd iddyn nhw, mewn gwirionedd, fyth eu had-dalu.
Parheir i weld arferion fel y rhain heddiw, er enghraifft, mewn
achosion o gaethwasiaeth fodern.

¢

Wrth ystyried pwy sy’n gyfrifol am sefyllfa fel hon, mae Amos yn
tynnu sylw at y rhai hynny a fethodd ‘wneud yn siwr fod tegwch
yny llysoedd’ (5:15). Y llys, yn nyddiau Amos, oedd y fan lle cynhelid
pob busnes swyddogol; y fan lle’r gwneid penderfyniadau gan y
rhai hynny mewn grym a’r fan lle digwyddai trafodion o bwys. Mae’r
proffwyd yn barnu’r rhai hynny sy’n defnyddio cyfoeth a grym i
“weithio’r system”. Mae’r rhai pwerus, meddai, yn gwneud twyllo
yn rhan arferol o’r ffordd roedden nhw’n byw ac yn llywodraethu.
Maen nhw’n ‘defnyddio clorian sy’n twyllo ... prynu am arian pobl
dlawd sydd mewn dyled, a’r rhai sydd heb ddigon i dalu am bar o
sandalau’. (8:5-6)

‘fe wrthodwn gredu fod banc cyfiawnder yn fethdalwr ...
Na, na, dydyn ni ddim yn fodlon, a fyddwn ni ddim
wedi’n bodloni nes bydd “tegwch yn llifo fel dyfroedd,

a chyfiawnder fel afon gref.””

Y Parch. Ddr Martin Luther King Jr. yn dyfynnu Amos yn ei
araith enwog ‘I Have a Dream’ (1963)

I Amos, mae’rymraniad strwythurol rhwngy cyfoethog a’r tlawd yn
mynd groes-graen i’r hyn a fwriadodd Duw. Mae parhau i gefnogi’r
gymdeithas anghyfiawn hon yn torri ar draws y ffordd y dylai’r
byd fod a’r holl ddaioni y créwyd bodau dynol i’w gyflawni. Mae
ceisio byw trwy anghyfiawnder mor hurt ac annaturiol & cheisio
‘aredigy mor hefo ychen’ (Amos 6:12).

(parhad ary dudalen nesaf)

Proffwydol
(parhad o dudalen 6)

Mewn geiriau eraill, dydy’r ymraniad rhwng y cyfoethog a’r rhai
hynny sy’n byw mewn tlodi yn dda i ddim i neb. Dyna pam mae’r
darlleniad hwn yn s6n am dai’r rhai cyfoethog heb neb yn byw
ynddyn nhw a gwin eu gwinllannoedd yn aros heb ei flasu. Chaiff yr
anghyfiawn ddim elwa’n diddiwedd.

Ond mae Amos hefyd yn mynegi’r syniad ei bod hi’n amhosib
derbyn mwynhad llwyr o bethau a enillwyd trwy orthrymu eraill.
Y rheswm am hyn ydy bod cyfranogi mewn gorthrwm yn niweidio
ein perthynas & Duw, prif a gwir ffynhonnell ein holl lawenydd a’n
hyfrydwch.

Mae’r darn yn mynd yn ei flaen i fynegi bod Duw yn gwrthod
addoliad a offrymir gan y rhai sy’n methu delio & materion o
gyfiawnder a gorthrwm.

Beth mae Amos yn ei awgrymu inni heddiw ynglyn a’r modd y
gallen ni lefaru a llais proffwydol?

Dyma rai posibiliadau. Efallai y bydd ganddoch chi eich syniadau
eich hunain i'w hychwanegu aty rhain.

+ Mae Amos yn dreiddgar yn ei graffter - mae’n amlygu’r hyn
mae’n ei feddwl sy’n anghywir ac yn datgan hyn yn glir.

« | fod wedi gallu dirnad hyn, mae’n rhaid inni ragdybio fod y
proffwyd yma wedi bod yn talu sylw. Mae ei ymwneud yn ddwfn
a’rcyd-destun. Mae’n gwybod yniawn beth sy’n digwydd. Efallai
ei fod yn sefyllian o gwmpas y llys yn gwylio ac yn gwrando, yn
sgwrsio a phobl sydd wedi’u twyllo. Efallai ei fod wedi ceisio’r
rhai hynny sydd a phrofiad byw o ddioddef o dany system acyn
gwrando ar eu hanesion.

+ Mae Amos yn llefaru’r gwir wrth y rhai hynny mewn grym.
Mae’n annerch yn uniongyrchol y rhai hynny sydd a’r grym ac
yn eiriol dros newid. Mae’n ymwybodol bod hyn yn ei beryglu.
Mae’n gwybod ei fod yn debygol o wynebu gwrthwynebiad gan
y rhai grymus sy’n casau ‘unrhyw un sy’n dweud y gwir (5:10).
Gall llefaru’n broffwydol wneud i bobl deimlo’n anghysurus.

‘Cyhuddwyd y Cristnogion cynnar o droi’r byd ben-i-waered.
Petaem ni’n edrych ar y byd trwy lygaid [Amos],
fe fyddem ninau hefyd am wneud yr un peth.’
(Y Parch. Ddr David Isiorho)

Yn dilyn esiampl Amos, felly, efallai yr hoffem ni feddwl am y

canlynol:

« yr hyn a allen ni ei wneud i roi sylw i anghyfiawnder ac
anghydraddoldeb yn ein cyd-destun ni.

« sut i weld a chanfod lle mae pethau wedi mynd o'u lle yn'y
strwythurau a’r systemau o’n cwmpas.

« yrhynrydyn ni’n teimlo’n alluog i godi llais yn ei gylch a sut mae
modd ein grymuso ein hunain ac eraill, gan ddatblygu ein gallu i
lefaru’r gwir wrth y rhai hynny sydd mewn grym.

Er mwyn rhoi ychydig o enghreifftiau ymarferol ichi, gadewch

inni wrando gyda’n gilydd ar leisiau ymgyrchydd yn y DU sydd a

phrofiad byw o dlodi, ac ymgyrchydd ym Malawi sy’n helpu eglwysi

i lefaru dros gyfiawnder.

Gwrandewch ar: Ashleigh May, Mums on a Mission - ‘%

https://soundcloud.com/actonpoverty
(8 munud)

Cewch glywed gan Ashleigh May, un o sefydlwyr Mums on a Mission,
mudiad nid-er-elw sy’n cefnogi ac yn galluogi teuluoedd i dorri’n
rhydd o gylch ffyrnig tlodi o un genhedlaeth i’r llall.

Mae Ashleigh yn rhannu ei phrofiad personol o dlodi, digartrefedd,
salwch meddwl a datblygu ei llais fel trefnydd cymunedol.

Beth ddaw i’ch meddwlwrth wrando ar hanes Ashleigh a’i phrofiad?

Gawsoch erioed brofiad o dro annisgwyl yn eich bywyd wedi
galwad gan Dduw?

Gwrandewch ar: Bryer Mlowoka, Cymdeithas ‘ﬁ\
Efengylaidd Malawi -

https://soundcloud.com/actonpoverty
(6 munud)

Mae Cymdeithas Efengylaidd Malawi yn gorff ambarél i dros 110
o enwadau eglwysig a mudiadau Cristnogol ym Malawi. Cewch
glywed gan Bryer Mlowoka, Pennaeth Rhaglenni, sut mae ffydd
wrth wraidd gwaith datblygu ac eiriol y Gymdeithas.

Mae Bryer yn dyfynnu o lyfr proffwyd arall, Micha, gan ddweud:
‘Lle bo anghyfianwder, mae angen i’r eglwys lefaru’. Beth ydy
eich barn chiam hynny? Beth, yn eich tyb chi, mae’r eglwys wedi’i
galw i’'w wneud am faterion fel tlodi? Ydych chi’n meddwl fod yr
eglwys heddiw yn ateb yr alwad honno?
Ysbrydoliaeth: Hanes Margaret

¢

Gwyliwch ein ffilm fer (5 munud) yma: https://youtu.be/lgzZRNINZYU

Cewch gyfarfod & Margaret Robinson, cefnogwr pybyr i Gymorth
Cristnogol sy’n byw yng ngogledd Dyfnaint, Lloegr.

Margaret ydy’r gyntaf i gydnabod nad ydy hi’n areithydd naturiol.
Fodd bynnag, fe deimlodd fod yn rhaid iddi ymateb i alwad Duw i
godi ei llais dros gyfiawnder. Cewch glywed sut ddaeth Margaret i
ymgyrchu yn ei hardal leol.

Gweithredu ar Dlodi - Beth fasech chi a’ch eglwys ‘
yn gallu ei wneud? S

Mae Ashleigh, Bryer, a Margaret i gyd yn defnyddio’u sgiliau a’u
hangerdd i geisio newid yn eu cymunedau. Maen nhw hefyd yn
credu y gallen ni lefaru a dylanwadu ar y rhai hynny sydd mewn
grym, yn lleol ac yn fyd-eang.

Cam 1: Ewch ar drywydd yr enghreifftiau y buoch chi’n eu
trafod o leisiau proffwydol cyfoes. Chwiliwch a gwrandewch
arun o’r lleisiau hyn yr wythnos hon.

Mae pob Aelod Seneddolynoigynrychiolieu hetholwyrynysenedd.
Fe allwch alw, ymweld &ch AS neu sgwennu at eich AS unrhyw
bryd. Mae’r rhan fwyaf ohonyn nhw’n cynnal ‘cymorthfeydd’ un
diwrnod yr wythnos, lle gallwch fynd a’u cyfarfod. Mae dyletswydd
ar ASau i ymateb ichi aciddwyn eich pryderon at sylw’r senedd. Fe
wnaeth ymdrechion Margaret gyda Selaine Saxby arwain at ddadl
yny senedd gyda chefnogaeth drawsbleidiol.

Cam 2: Wyddoch chi pwy ydy eich Aelod Seneddol? A oes
unrhyw un o fewn eich eglwys erioed wedi cyfarfod a’i Aelod
Seneddol neu wedi sgwennu at eu AS neu at unrhyw luniwr
polisi arall, yn lleol neu’n genedlaethol? A fyddai modd iddyn
nhw rannu’r hyn a drafodwyd a beth ddaeth ohono?

Gweddi i ddiweddu

Dduw cyfiawnder, a fu’n llefaru trwy’r proffwyd Amos,

Helpa niilefaru’r gwir wrthy rhai sydd mewn grym.

Helpa niiroi sylw i anghydraddoldeb yn ein cymuned.

Dyrchafa leisiau’r rhai hynny sydd heb rym a rho glustiau inni eu
clywed.

Heria ni i ddod yn llefarwyr proffwydol yn dy enw ac i alluogi eraill
i wneud hynny.

Ysbrydola ni &’th Ysbryd fel y gallwn gydweithio tuag at sicrhau byd
mwy cyfiawn.

Yn enw lesu, Amen.

ADNODDAU GWYL DDEWI

Ar gyfer Ysgolion, Eglwysi ac Ysgolion Sul,

i'w lawrlwytho AM DDIM

Bydd llawer o ysgolion Sul a chlybiau
plant efallai’n awyddus i ddefnyddio
cyfnod Gwyl Ddewi i ymestyn allan i'r
gymuned a chyflwyno hanes / stori Dewi
Sant, gan gofio amdano fel mynach, sant,
cenhadwr ac efengylydd.

Ar wefan www.ysgolsul.com mae
detholiad o adnoddau ar gael i'w
lawrlwytho er mwyn cynnal sesiwn o’r
fath. Ceir yno ddigon o syniadau, gan
gynnwys tair ffilm, taflenni gwaith,
caneuon a deunydd defosiwn. Mae dwy
gan newydd ar gyfer eleni, gan gynnwys

Taro’r Post

At Olygydd Cenn@d
Annwyl Syr,

Yr wyf yn sicr ein bod i gyd yn
cydymdeimlo &’r trueiniaid a phawb sy’n
dioddef effaith y rhyfel yn Gaza ac yn
gobeithio ac yn gweddio am ddiwedd i’'r
holl ladd a brwydro.

Synnu a gresynu eich bod wedi cyhoeddi
erthygl mor unochrog heb unrhyw
gydbwysedd ar dudalen 1 a 2 o rifyn
153 (31 lonawr 2024). Dim s6n am y
terfysgwyr Hamas na’r gyflafan ar Hydref

un efo cerddoriaeth gefndir gan Andy
Hughes. Am stori a gwers Feiblaidd
i arwain at hanes Dewi Sant gellir
defnyddio’r wers am Paul a’i ffrindiau
o gyfres Golau ar y Gair - ac mae’r
adnodd hwn hefyd ar gael am ddim i’'w
lawrlwytho. O fewn y pecyn gwersi ceir
adnoddau’n sén am waith yr Apostol
Paulyn cychwyn ar ei genhadaeth yntau,
gan rannu’r newyddion da am lesu
gydag eraill. Gellir wedyn atgoffa’r plant
fod Dewi wedi parhau a’r gwaith yma,
a heddiw ein bod ninnau, fel y rhai sy’n

7fed a’r herwgipio a achosodd ymateb
Israel. Dim sén am vy ffaith fod Hamas,
sy’n honni eu bod yn cynrychioli’r
Palestiniaid, yn saethu eu taflegrau i
ganol poblogaeth Israel ac yn defnyddio
pobl Palesteina, yn cynnwys merched
a phlant bach, i guddio tu 6l iddynt heb
unrhyw ystyriaeth am fywydau pobl
gyffredin Gaza. Dim s6n am Yy ffaith fod
y Palesteiniaid yn cael eu cyflyru o’u
plentyndod i gasau Iddewon a’u hannog
i’'w lladd er mwyn cael gwared o gened|l
Israel.

Er cymaint yr ydym yn gresynu fod
cymaint o Balesteiniaid yn dioddef, mae

dilyn lesu, yn parhau i wneud y gwaith
pwysig yma.

Ceir hefyd adnoddau addysgol a
gwasanaethau cynradd ac uwchradd yn
cyflwyno bywyd Dewi Sant, yn cynnwys
dau wasanaeth newydd sbon wedi eu
paratoi gan Catrin Roberts. Mae yma
ddeunydd ar gyfer oedolion hefyd,
ar gyfer oedfa’r Sul, yn wasanaethau
cyflawn,emynau gwladgarola gweddiau.

Mae modd cael mynediad i’r cyfan yma:
http://gair.cymru/gwyl-ddewi

gan Israel hawl i’'w hamddiffyn ei hun
rhag terfysgwyr didrugaredd.

Mae awdur yr erthygl yn sén yn aml am
‘hil-laddiad’ ond efallai y dylai yn gyntaf
ddarganfod diffiniad y term hwn.

Efallai y cewch gyfle i gyhoeddi erthygl
gan berson a barn gytbwys er mwyn i ni
gael y ddwy ochr o hanes yr anghydfod
rhwng Arab ac Iddew sydd wedi bodoli
ers blynyddoedd.

Yn gywir,

W. Jones
Llanbedrog
Gwynedd

Diolchwn am yr ymateb i anerchiad
David McKnight a gynhwyswyd yn
Cenn@d, rhifyn 153. Anerchiad ydoedd
a draddodwyd mewn gwylnos heddwch
yn  nhref eisteddfod ryngwladol
Llangollen gan ddwyn i gof draddodiad
heddychol y genedl Gymreig yn mynegi
barn bersonol. Er na chredir bod un ffaith
wedi ei chwyddo yn yr anerchiad, rydym
yn derbyn mai o safbwynt Palestinaidd
y cyflwynwyd yr wybodaeth a’r gri gan
yr offeiriad o Fethlehem, y Parchedig
Munther Isaac, am glust a gweithred yr
eglwys yny Gorllewin.

Fe gynhwyswyd gwybodaeth am y rhyfel
o’rdechrauynCenn@d, gydagerthyglau’n
Dechrau Canu, Dechrau Canmol

ﬂ Sul, 18 Chwefror am 7.30yh

Emynau Joseph Parry

cyfansoddwr disglair Joseph Parry - un o fawrion ein traddodiad canu
mawl. A chawn fwynhau gwledd o emynau o Ganolfan Soar yny dref.

cyfeirio at erchyllterau gweithredoedd
mudiad Hamas ar ddechrau’r gwrthdaro.
Ceisir eto roi darlun teg a chytbwys yn yr
hyn a gyhoeddir am y rhyfel, a byddem
yn falch iawn o gyhoeddi cri unrhyw
eglwysi neu fudiadau Cristnogol neu
rai’n cynrychioli crefyddau eraill, sydd
yn pledio dros heddwch, yn hytrach
na pharhad a chyfiawnhad i’r rhyfel a’r
lladd.

Erbyn i’r rhifyn hwn ymddangos, os na
fydd cadoediad brys wedi ei sicrhau,
fe welir y bydd dros 36,000 o drigolion
Gaza wedi eu lladd gan yr awdurdodau
Israelaidd, a nifer y plant fydd wedi eu
lladd yn tynnu at 15,000. Gyda 50% o

boblogaeth Gaza yn blant a hyd at 40%
o’r lladdedigion yn blant, mae hwn yn
cael ei gyfrif gan fudiadau dyngarol fel
Oxfam fel y rhyfel mwyaf gwaedlyd a
dinistriol o ran marwolaethau dyddiol
sydd wedi ei ymladd yn ystod y ganrif
hon. Mae 250 o Balestiniaid yn marw
bob dydd ar gyfartaledd - mwy na’r
cyfraddau dyddiol yn Afghanistan,
Syria, Sudan, Irac ac Wecrdain gyda’i
gilydd. Gweler y ddolen isod gan Oxfam
am fanylion eu hymchwiliad: https://
www.oxfam.org/en/press-releases/
daily-death-rate-gaza-higher-any-other-
major-21st-century-conflict-oxfam

(Gol.)

Caniadaeth y Cysegr
Sul, 18 Chwefror, am 7:30yb a 16:30yp

Amrywiaeth o emynau yng nghwmni Karl Davies
Bydd Lowri Morgan ym Merthyr Tudful i ddathlu bywyd a gwaith y  oedfa Radio Cymru

Sul, 18 Chwefror, am 12yp
Oedfa dan ofal Debbie Stammers, Caergybi

I weld y cyhoeddiad digidol Cenn@d yn llawn, dilynwch y ddolen hon: www.cennad.cymru
(Cyhoeddir Cenn@d ar ran Undeb Bedyddwyr Cymru ac Eglwys Bresbyteraidd Cymru, a rhennir tudalennau cydenwadol y cyhoeddiad ag Undeb yr Annibynwyr Cymraeg)

Eira Jones 1932-2023

Roedd Eira Jones yn aelodau a diacon yn
eglwys Ebeneser, Caerdydd, ac yn berson
arbennig iawn. Roedd yn esiampl i bawb
ohonom oherwydd ei natur ddiymhongar,
ddawnus, addfwyn a hael. Neilltuodd ei
doniau, ei hamser a’i hadnoddau i
hyrwyddo gwaith teyrnas Iesu Grist ac y
mae ei marwolaeth yn golled i ni fel
eglwys.

Ebeneser

Ganed Eira yng Nghaerdydd, ac fe aeth i
ysgolion Birchgrove, ysgol uwchradd
Cathays ac yna i brifysgol Caerdydd lle’r
enillodd radd mewn Cerddoriaeth a
Chymraeg. Er mai Saesneg oedd iaith yr
aelwyd, pan oedd hi yn ei harddegau
dechreuodd ymddiddori yn y Gymraeg.
Dywedodd athro wrthi y byddai’n fuddiol
iddi fireinio ei Chymraeg trwy fynychu
eglwys. Awgrymodd y byddai Ebeneser,
lle’r oedd y Parchg Dr Emlyn Jenkins yn
weinidog, yn lle da.

Dechreuodd fynychu gyda’i thad ac o
fewn dim roedd yn gwbl rugl. Bu'n
ddisgybl yn nosbarth ysgol Sul merched
Mrs Daniel, a bu hi’n ddylanwad mawr
arni. Ar gychwyn y 1950au bu’n mynd i
gyfarfodydd cenhadol yn y Barri. Daeth i
ffydd gadarn yn Iesu fel Arglwydd a
Gwaredwr.

Cysegru Doniau

Trwy gydol ei hoes fe ddefnyddiodd ei
doniau er mwyn hyrwyddo’r Efengyl
Gristnogol a rhannu’r newyddion da am
Iesu gydag eraill. Enghraifft o hyn oedd ei

doniau cerddorol. Roedd yn bianydd
ardderchog. Cyfeiliodd yn yr ysgol Sul,

mewn gwasanaethau, mewn cyrddau
gweddi ac yng nghymdeithas y
chwiorydd.

Madagascar

Pan ddaeth yn oedolyn ifanc teimlodd fod
yr Arglwydd yn ei galw i’r genhadaeth
dramor. Yr oedd dau brif reswm am hyn:

1. Mae Duw yn galw pobl ifanc yn aml i
fentro yn eu ffydd.

2. Roedd Gwyneth Evans, a oedd yn
aelod yn Ebeneser, wedi mynd yn
genhades i Fadagascar. Roedd Eira’n
Ilythyru a hi ac fe aeth am gyfnod
draw i Fadagascar i weld y gwaith yr
oedd Gwyneth yn ei gyflawni.

Heb os nac oni bai fe fyddai hi wedi mynd
yno fel cenhadwr oni bai am waeledd ei
mam. O ganlyniad bu rhaid i Eira aros
yma yng Nghaerdydd yn gofalu amdani. I
raddau roedd yn siom iddi na chafodd
fynd yn genhades, ond fe arhosodd y sél
genhadol yn ei chalon trwy gydol ei
bywyd.

Diacones

Hi hefyd oedd diacon benywaidd cyntaf
Ebeneser. Fe’i hetholwyd ynghyd a
Malcolm Thomas a Dr Denzil Davies ym
1970. Tystiai Eira y bu hwn yn brofiad
lled frawychus iddi gan mai hi oedd y
fenyw gyntaf i gamu i fyd patriarchaidd y
ddiaconiaeth. Fe’i rhybuddiwyd hi cyn y
cyfarfod cyntaf na ddylai ddweud dim.
Dim ond gwrando a dysgu. Yn y cyd-
destun hwn roedd hi’n arloeswr a
Iwyddodd i newid yr agweddau tuag at
ferched o fewn i strwythurau gwrywaidd
ein heglwysi. Ac mae cymaint o
fendithion wedi dod i’n heglwysi yn sgil
hyn.

Cyfraniad mawr

Ni allaf ymhelaethu ar yr hyn oll a
wnaeth, dim ond nodi yn gryno. Fel
diacon bu yn is-ysgrifennydd ac yn
gofnodydd cyfarfodydd y diaconiaid am
ddegawdau. Roedd yn gweld
pwysigrwydd gwaith Iesu, yn lleol ac yn
fyd-eang, ac fe wnaeth ei gorau i’'w
hyrwyddo. O ran cymeriad roedd yn
llawen, annwyl a hynaws. Ysgrifennodd
lythyrau a chardiau dirifedi at bobl. Roedd
yn ysgogi Cristnogion ifanc i ddal at y
ffydd ac yn gweddio drostynt yn ddyfal.
Cymerai ran yn gyson yn gyhoeddus,
arweiniai oedfaon ac yr oedd yn un o
ffyddloniaid y cwrdd gweddi. Darllenai air
Duw yn ddyddiol. Ysgrifennai
farddoniaeth i nodi digwyddiadau ym

mywyd Ebeneser — cymysgfa o’r dwys a’r
doniol — a thynnai goes rhai o ganlyniad i
droeon trwstan. Roedd yn aelod allweddol
o gymdeithas y chwiorydd ac yn rhan o’r
trefnu a’r paratoi. Ymwelai’n gyson a’r
cleifion. Cynrychiolodd Ebeneser mewn
cyfarfodydd eciwmenaidd ac yng
ngweithgareddau Undeb yr Annibynwyr.
Mynychai yn gyson y cyfarfodydd
blynyddol. Un o’i diddordebau oedd
pwythwaith ac fe roddai ei gwaith wedi ei
fframio yn rhodd er mwyn nodi
achlysuron arbennig. Cwpled a bwythodd
yn aml oedd, ‘Duw biau edau bywyd, a’r
hawl i fesur ei hyd.’

Diolchwn am ei bywyd o wasanaeth
diflino, a gwnawn hynny yng ngoleuni
atgyfodiad Iesu, ei fuddugoliaeth dros
angau a’r gobaith tragwyddol a ddaw i ran
bawb sy’n credu ynddo.

Ond yn y pethau hyn i gyd y mae
gennym fuddugoliaeth lwyr trwy’r
hwn a’n carodd ni. Yr wyf yn gwbl
sicr na all nac angau nac einioes, nac
angylion na thywysogaethau, na’r
presennol na’r dyfodol, na
grymusterau nac uchelderau na
dyfnderau, na dim arall a gréwyd, ein
gwahanu ni oddi wrth gariad Duw yng
Nghrist Iesu ein Harglwydd.

(Rhuf. 8:31-39)

PROSIECT
DENMAN 2024

Eleni gwahoddir ysgolion Sul i
ddefnyddio’u dychymyg a’u doniau
creadigol i greu podlediad / hysbyseb /
fideo / unrhyw beth cyfrwng digidol
byr (hyd at 5 munud o hyd) neu waith
celf ar y thema:

Ein hysgol Sul:
‘Dysgu am lesu.

Roedd Iesu’n dysgu’r bobl am Dduw
drwy gyfrwng damhegion. Sut ydych
chi’n dysgu am Iesu Grist a’i neges?

Anfoner eich cynnyrch digidol at
rhodri@annibynwyr.cymru a’r
cynnyrch celf at Elinor yn Nhy John
Penri, 5 Axis Court, Glanyrafon,
Abertawe SA7 0AJ erbyn dydd Iau, 13
Mehefin 2024.

Caiff cyflwyniad o’r holl
gyfraniadau ei ddangos yn ystod ein
Cyfarfodydd Blynyddol yn Nantgarw
ym mis Gorffennaf.

Os am fwy o fanylion, cysylltwch a
Thy John Penri: 01792 795888 neu
undeb@annibynwyr.cymru

Golygyddol

Cofio Macsen

Funud wedi hanner nos ar lonawr 30,
2024, mi gollais i un o’r ffrindiau gorau
ges i erioed, a dydw i’n ymddiheuro dim
am ddweud hynny. Mi ddaeth i’r ty acw
yn ychydig wythnosau oed saith
mlynedd yn 6l a gwneud ei le fel brenin
yr aelwyd.

'Mhen amser sylweddolwyd ei fod yn
greadur bach digon bregus ei iechyd
oedd yn ymwelydd rhy gyson &’r
filfeddygfa, ond oherwydd ein hawydd ni
i roi bywyd mor gyfforddus & phosib
iddo, llwyddodd i fyw bywyd eitha llawn
o fewn ei derfynau, a phan ddaeth ei
fywyd i ben, roeddem ninnau’n teimlo fel
Dafydd lwan wrth gofio Macsen arall:

Llifed dagrau’r gwangalon,
Allyfed y taeog y llawr,
Er dued yw’r fagddu o’n cwmpas ...

A pheidied neb a bychanu galar am
anifail — mae’n beth real iawn.
Dysgu gwersi
Mi wnaethom ni yma ddysgu oddi wrtho
fo (nid fel arall, sylwch), ac efallai y
dylem ni fel Cristnogion ac eglwysi
ddysgu a phlannu’r egwyddorion
hynny’n ddyfnach yn ein calonnau.
Gadewch i ni feddwl am rai ohonyn nhw.
Cysur ydi’r peth cyntaf. Saith
mlynedd o gysur pur gawsom ni gan
Macsen. Sawl tro y bu inni beidio &

chysuro’n gilydd fel Cristnogion ac
eglwysi a bod yn rhy oer tuag at ein
gilydd?

Llawenydd ydi’r eilbeth. Roedd
cerddediad a holl ymarweddiad Macsen
yn gwneud inni gyd chwerthin ac yn
gyfrwng codi calonnau. A aethom fel
eglwysi a Christnogion yn rhy bendrist a
phesimistaidd a gwrthod symud ymlaen?

Cariad ydi’r trydydd peth, a hwnnw’n
un diamod. Roedd Macsen, fel pob ci,
yn cynnig rhywbeth na ddisgwyliai yn I,
cariad oedd hwnnw. Fel Cristnogion ac
eglwysi, yn amlach na pheidio, y
cwestiwn a rown ni ydi, beth gawn nj
allan o hwn-a-hwn/hon-a-hon/hyn-a-
hyn? Ac un o’r pethau anoddaf i mi eu
clywed erioed oedd eglwys yn dweud
bod gweinidogaeth gyflogedig yn costio
hyn-a-hyn y mis i’r eglwys honno, ac yn

+ Cyfres Newydd + Cyfle Newydd + Ffurf Newydd +

Cyfle gwych i ymuno mewn cyfres o chwe sesiwn fydd yn
archwilio gwahanol agweddau o fywyd eglwysig.

+ Gweddio + Arwain Addoliad + Pregethu + Beth yw Eglwys +
+ Gwaith Plant ac leuenctid + Gwedd Ddigidol Eglwys +

Dyddiadau:

08/01 22/01 05/02 19/02 04/03 18/03

Amser:
7:00 - 9:00 o’r gloch yr hwyr.

Lleoliad:

Bydd modd ymuno yn y sesiynau hyn drwy fynychu eich

Hwb Hyfforddi lleol. Manylion llawn pob lleoliad ary

daflen wybodaeth.

y dyddiau sydd ohoni, doedd y swm
ddim yn un enfawr!

Anhunanoldeb ydi’r peth olaf y
medra i feddwl amdano. Fe wyddai
Macsen yn iawn os oedd yna rywbeth 0’i
le ar rywun arall yn y ty. Byddai’n dod
atom a rhoi ei bawen ar ein braich,
cystal & dweud, nid fi sy’n bwysig ond ti.
Un o rinweddau Cristnogion ac eglwysi
ydi meddwl am eraill, a sylweddoli bod
ein gweithredoedd ni — rhai
anrhydeddus neu fel arall — yn bownd o
gael effaith ar eraill. Un o’n gwendidau
ydi na wnawn ni rannu ein gofidiau na’n
methiannau ag eraill, rydan ni’n rhy falch
i wneud hynny. Beth am yr egwyddor
rydan ni yma i helpu’n gilydd? Mae’r
egwyddor honno’n mynd allan drwy’r
ffenest mewn ambell i eglwys, a’r malio
hyd yn oed am weinidog nac eglwysi
eraill yn golygu dim.

Un wers fawr

Roeddem wedi gorfod mynd & Macsen
mewn cyflwr go enbyd fore Llun, 29
lonawr i’r filfeddygfa — diwrnod pen-
blwydd Mari’r ferch yn 24 oed. Cawsom
wybod y bore hwnnw bod popeth yn
prysur ddod i ben i'r hen greadur bach,
a’r penderfyniad anodd oedd gadael i’r
milfeddyg ddod i’r ty acw’r diwrnod
wedyn i’'w roi i gysgu.

Daethom ag o adref yn llipa a
chafodd fod yn ein cwmni drwy’r dydd,
ac fel y dywedais, funud wedi hanner
nos ar 30 lonawr, cymerodd ei anadl
olaf. Fel hyn dwi’'n edrych arni: mi fu
Macsen yn ddigon anhunanol i beidio’n
gadael ar ddydd pen-blwydd Mari, fe
arhosodd hyd nes i’r diwrnod canlynol
gyrraedd. Ac ni fu’n rhaid i ni ddioddef y
boen 0’i weld yn cael ei roi i gysgu, fe
gysgodd heb help meddygol. Anhunanol
dwi’'n galw hynna a dim arall!

Dwi ddim yn amau na fyddai lesu
Grist wedi hoffi a chymeradwyo’r
elfennau yma, mi soniodd ddigon
amdanyn nhw.

lwan Llewelyn

N

”  Saron
Creunant

Eleni y mae eglwys Saron yn
dathlu 120 o flynyddoedd ers ei
sefydlu.

1904-2024

Awydd ymuno? Croeso cyhnhes i bawb!

Trefnir y sesiynau hyn fel rhan o gynllun Dysgu a Datblygu Undeb yr Annibynwyr Cymraeg | Gwybodaeth pellach: carwyn@ annibynwyr.cymru

Fe’ch gwahoddwn yn gynnes i
ymuno gyda ni am

Dyddiad Testun Arweinydd Sul o Fawl/Cymanfa ar yr
Chwefror 19 Beth yw Eglwys Parchedig Carwyn Siddall 5
Mawrth 4 Gwaith Plant ac leuenctid Parchedig Owain Davies 31 Mawrth am 4 o’r glOCh
Mawrth 18 Gwedd Ddigidol Eglwys Rhodri Darcy Sul y Pasg.

Cynhelir pob sesiwn rhwng 7.00 a 9.00 o’r gloch yr hwyr k Croeso cynnes i bawb- J

Y TYST

Chwefror 15, 2024 )

Erthyglau, llythyrau at y Prif Olygydd:
Y Parchg Ddr Alun Tudur

39 Dorchester Avenue, Pen-y-lan,
Caerdydd, CF23 9BS

Ffon: 02920 490582

E-bost: tyst@annibynwyr.cymru

Y Parchg Iwan Llewelyn Jones
Fronheulog, 12 Tan-y-Foel,
Borth-y-gest, Porthmadog, Gwynedd,
LL49 9UE
Ffon: 01766 513138
E-bost: IwanLlew@aol.com

Golygyddion

Alun Lenny
Porth Angel, 26 Teras Picton
Caerfyrddin, Sir Gar, SA31 3BX
Ffon: 01267 232577 /
0781 751 9039
E-bost: alunlenny@hotmail.co.uk

Archebion a thaliadau i'r Llyfrfa:
Ty John Penri, 5 Axis Court, Parc
Busnes Glanyrafon, Bro Abertawe

ABERTAWE SA7 0A]
Ffon: 01792 795888
E-bost: undeb@annibynwyr.cymru

Dalier Sylw!

Cyhoeddir yr Adran Gydenwadol gan
Bwyllgor Llywio’r Adran
Gydenwadol ac nid gan Undeb yr
Annibynwyr Cymraeg. Nid oes a
wnelo Golygyddion Y Tyst ddim a
chynnwys yr Adran Gydenwadol.

Y Cwmni Bach,
podlediad yr Undeb

Gwestai rhifyn Chwefror o’r Cwmni Bach
yw Edward Morus Jones, dyn hynod, sydd
wedi cyfrannu’n helaeth i fyd addysg yng
Nghymru, ac i fyd adloniant a thu hwnt —
mae’r dyn hwn yn llawn egni a
chreadigrwydd ac yn dal i fynd.

@Yl
Bach

Podlediad

arribyrwyr.cymra

O fagwraeth gariadus a chynnes yn
Llanuwchllyn aeth llwybr ei fywyd ag ef i
bob cwr o Gymru, a thu hwnt, mae bywyd
Edward wedi bod yn ddiddorol o’r
cychwyn ac yn llawn hanesion difyr, o’r
llon i’r lleddf — yn gefnlen i bob dim mae
ei ffydd. Trowch mewn i glywed ychydig
o stracon Edward Morus Jones yn ei eiriau
ei hun ar Y Cwmni Bach.

Y mae podlediadau misol Y Cwmni
Bach gan yr Undeb wedi bod ar gael ers
dros flwyddyn bellach, mae’n rhan o
genhadaeth ddigidol MSP4 yr Undeb a
noddir gan CWM.

Mae’r penodau blaenorol yn cynnwys
sgyrsiau difyr gyda phobl fel Delwyn Sion
y canwr a’r cyfarwyddwr teledu, Ifor ap
Glyn cyn Fardd Cenedlaethol Cymru,
Rhun Dafydd Cadeirydd Cymdeithas y
Cymod a Dafydd Iwan sy’n un o
gyfeillion Edward yn wir ac yn rhan o’r
ddeuawd enwog Dafydd Iawn ac Edward
a’u caneuon hyfryd am Gwm Rhyd y
Rhosyn fu’n swyno plant Cymru am
ddegawdau.

Mae’r podlediadau ar gael i’'w gwylio
ar wefan yr Undeb, neu i wrando arnynt —
maent ar gael ar blatfformau Spotify,
Apple ac YouTube hefyd. Sgyrsiau

Rhagflas o gynnwys y sesiynnau:

Astudiaeth Feiblaidd - Parchg Ca iddall
Testun: “Dwedodd [lesu] wrthyn nhw, "Ewch i gyhoeddi'r
newyddion da i bawb drwy'r byd i gyd. " (Marc 16:15 beibl.net).

Diwinyddiaeth Heddiw - Parchg Ddr Amelia Koh-Butler

Cyfle i glywed am yr amrywiol faesydd sy'n cael eu harchwilio o
ogwydd Ddiwinyddol ar hyn o bryd gan CWM, a chael cyfle i
drafod perthnasedd y pynciau hyn i ni a'n cyd-destun eglwysig.

"Dy Feibl di o’'m safbwynt i” - Parchg Jeff Williams
Dylanwad cyd-destun ar ein dehongliad a'n dealltwriaeth o'r

Beibl. Pan ymwelodd y Pab John-Paul Il & De America|
cyflwynwyd Beibl iddo gan gynrychiolwyr o grwpiau pobl]]|

brodorol Periw, “John-Paul, ‘rydym ni, Indiaid yr Andes, yr rhoi
dy Feibl nél i ti, oherwydd mewn pum canrif nid yw wedi rhoi
cariad, na heddwch na chyfiawnder i ni."

Cymdeithas y Beibl yng Nghymru - Sian Wyn Rees

Cyflwyniad ar waith Cymdeithas y Beibl yma yng Nghymru ac
yn ehangach, ynghyd & chyfle i glywed am rai o'r adnoddau

sydd ar gael, a sut all yr eglwysi a Chymdeithas y Beibl|

gydweithio ymhellach yng nghyd-destun cenhadu a rhannu Gair
Duw.

Hefyd...

Defosiwn:
Arweinir gan Staff Byd Mary
Jones yn y Gogledd, a'r
Parchg Catrin Ann Thomas
yny De

Y lleoliadau:
Cyfle i weld y ddwy ganolfan

Adnoddau:
Cyflwyniad a chyfle i brynu
adnoddau diweddaraf
Cyhoeddiadau’r Gair

Awydd dod?

Cofrestrweh drwy gysylitu &'
Parchg Carwyn Siddall

carwyn@annibynwyr.cymru
neu
01792 795888

Darperir cinio i bawb.
Rhowch wybod am unrhyw
anghenion dietegol.

hamddenol a hwyliog ydynt gyda
gwesteion amrywiol o bob cwr o Gymru,
sy’n trafod eu bywydau, eu profiadau, eu
ffydd, a phob mathau o bethau eraill
hefyd. Does dim un o’r penodau yr un
peth a phob un yn werth eu clywed neu eu
gwylio, oherwydd y mae gan bawb ei
stori.

Mae’r podlediadau hyn yn ffordd i ni

rannu ein straeon gyda’n gilydd, i drafod y
pethau sy’n bwysig i ni heddiw. Ac wrth
gwrs, mi fedrwch chithau barhau a’r sgwrs
ymhlith eich gilydd, mae’n bwysig ein
bod ni’n siarad, yn tystiolaethu, ac yn
rhannu’n profiadau ni.

Daw mwy o westeion i’r Cwmni Bach
dros y flwyddyn hon, ymunwch gyda ni
yny Sgwrs.

Cyhoeddwyd gan Undeb yr Annibynwyr Cymraeg ac argraffwyd gan Serol Print, Uned 13, Ystad Ddiwyd. Heol Milland, Castell-nedd, SA11 INJ. Cofrestrwyd yn y Swyddfa Bost.



